ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈՒԼԻՍԻ 15-Ի N 1135-Ա ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՀՈՒՆԻՍԻ 5-Ի N 717-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԿԱՐԾԻՔՆԵՐԻ

	1. ՀՀ ֆինանսների նախարարություն
	04.11.2025թ․

	
	N 01/26/24610-2025

	1. Պայմանագրերի կատարման գործընթացների նկատմամբ հետագծելիությունն ու ՀՀ կառավարության կողմից տրամադրվող թույլտվության պայմանների որոշակիությունն ապահովելու անհրաժեշտությամբ պայմանավորված, առաջարկում ենք նախագծում, ըստ պայմանագրերի նշել ձեռք բերվող լրացուցիչ աշխատանքների և/կամ դրանց բնութագրերի փոխարինման չափերը՝ տոկոսային արտահայտությամբ: Ընդ որում, լրացուցիչ աշխատանքների ձեռքբերման չափերը հաշվարկելիս անհրաժեշտ է դրանց հաշվարկի մեջ ներառել նաև մինչև 10 տոկոսի չափով նախատեսվող ավելացումները:
	Ընդունվել է

	2. Նախագծի ընդունումը հիմնավորող փաստաթղթի համաձայն՝ դրա հաստատումը կառաջացնի 2025թ․ պետական բյուջեից լրացուցիչ ծախսերի կատարման անհրաժեշտություն՝ 1.9 մլրդ դրամի չափով, որի հատկացման համար կշրջանառվի ՀՀ կառավարության համապատասխան որոշման նախագիծ։
Վերոգրյալի կապակցությամբ առաջարկում ենք վերը նշված ծախսերը կատարել 2025թ. պետական բյուջեի «1236 Հանրակրթական և նախադպրոցական հաստատությունների հիմնում, կառուցում, բարելավում» ծրագրի «32004 Հանրակրթական դպրոցների շենքերի վերակառուցում, հիմնանորոգում» միջոցառման գծով նախատեսված հատկացումների շրջանակում։
	Ընդունվել է

	2․ Հայաստանի տարածքային զարգացման հիմնադրամ
	04.11.2025թ․

	
	N Ե/01/3496-25

	Ի կատարումն փոխվարչապետ Տիգրան Խաչատրյանի 2025 թվականի հոկտեմբերի 22-ի թիվ 03․1/03․62/34392-2025 հանձնարարականի, Ձեզ ենք ներկայացնում Հայաստանի տարածքային զարգացման հիմնադրամի կողմից վերանորոգվող դպրոցների «Գնման պայմանագրերում փոփոխություն կատարելու թույլտվություն տալու մասին» ՀՀ կառավարության որոշման նախագծի լրամշակված փաթեթը (նախագիծ, հիմնավորում, հիմքեր)։
	Ընդունվել է ի գիտություն

	3. ՀՀ արդարադատության նախարարություն
	29.10.2025թ․

	
	N /27.2/48667-2025

	1․ Նախագծի անվանման մեջ անհրաժեշտ է նշել Նախագծի բնույթը՝ նկատի ունենալով «Նորմատիվ իրավական ակտերի մասին» օրենքի 11-րդ հոդվածի պահանջները։
2․ ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 56-րդ կետի 2-րդ ենթակետի համաձայն՝ արգելվում է պայմանագրում, իսկ եթե պայմանագրի գինը գործոնային է, ապա նաև այդ պայմանագրին կից հաջորդող յուրաքանչյուր տարիներին կնքված համաձայնագրում կատարել այնպիսի փոփոխություններ, որոնք հանգեցնում են գնվող ապրանքների, աշխատանքների և ծառայությունների ծավալների կամ ձեռք բերվող գնման առարկաների միավորի գնի կամ պայմանագրի գնի արհեստական փոփոխման: Արհեստական են համարվում պայմանագրով նախատեսված աշխատանքների կամ ծառայությունների ծավալների ավելացումը, որը գերազանցում է պայմանագրի ընդհանուր գնի տասը տոկոսը, բացառությամբ սույն կարգի 23-րդ կետի 4-րդ ենթակետով հաստատված ցանկում ներառված գնումների: Պայմանագրով նախատեսված աշխատանքների կամ ծառայությունների ծավալները կարող են ավելանալ միայն պայմանագրով աշխատանքի կատարման կամ ծառայության մատուցման համար սահմանված ժամկետում։
ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 57.1-րդ կետի համաձայն՝ յուրաքանչյուր առանձին դեպքում, հիմնավորելով պայմանագրի կատարման և (կամ) կառավարման առանձնահատկությունը, պատվիրատուն կարող է պայմանագրով նախատեսված ապրանքի մատակարարման, աշխատանքների կատարման կամ ծառայությունների մատուցման ընթացքում դիմել Հայաստանի Հանրապետության կառավարությանը (սահմանված կարգով ներկայացնելով համապատասխան Հայաստանի Հանրապետության կառավարության որոշման նախագիծ)` հայցելով վերջինիս թույլտվությունը պայմանագրում սույն կարգի 56-րդ կետով նախատեսված պայմաններից տարբերվող պայմաններ սահմանելու կամ սահմանված պայմանները չկիրառելու համար:
Այս դեպքում, Հայաստանի Հանրապետության կառավարությունը, հաշվի առնելով պայմանագրի կատարման և (կամ) կառավարման առանձնահատկությունը, կարող է իր որոշմամբ թույլատրել սահմանել պայմանագրում սույն կարգի 56-րդ կետով նախատեսված պայմաններից տարբերվող պայմաններ կամ չկիրառել սահմանված պայմանները:
Նախագծերին կից ներկայացված հիմնավորումներից պարզ է դառնում, որ դրանցում ներկայացված են միայն ընդհանրական և չհիմնավորված վերլուծություններ, իսկ ընդհանուր կանոնի համաձայն՝ պայմանագրով նախատեսված աշխատանքների կամ ծառայությունների ծավալների ավելացումը թույլատրվում է այն դեպքում, երբ դա չի գերազանցում  պայմանագրի ընդհանուր գնի տասը տոկոսը, իսկ այդ կանոնից կարող է սահմանվել բացառություն միայն յուրաքանչյուր առանձին դեպքում, հստակ հիմնավորելով պայմանագրի կատարման և (կամ) կառավարման առանձնահատկությունը։
Հիմք ընդունելով վերոգրյալ իրավանորմի դրույթները՝ գտնում ենք, որ վերոնշյալ նախագծի այն կարգավորումները, որոնցով նախատեսվում է մի շարք գնման պայմանագրերում կատարել պայմանագրով ձեռքբերվող աշխատանքների և ծառայությունների ծավալների ավելացում, ունի լրացուցիչ հիմնավորման և հստակեցման կարիք, մասնավորապես՝ անհրաժեշտ է յուրաքանչյուր պայմանագրի մասով հենց հիմնավորման մեջ հստակ և մանրամասն ներկայացնել այն կատարման և (կամ) կառավարման առանձնահատկությունը, ինչից ելնելով նախատեսվում է նշված պայմանագրերի աշխատանքների և ծավալների ավելացում։
Ավելին, Նախագծին կից ներկայացված չեն դրանում նշված պայմանագրերը, ինչը թույլ կտար ամբողջովին պատկերացում կազմել կատարվող աշխատանքների վերաբերյալ, ինչպես նաև նշենք, որ ներկայացված տեղեկատվությունից պարզ չի դառնում անգամ վերջիններիս գործողության ժամկետների հարցը։
Ուստի, գտնում ենք, որ Նախագիծն ունի լրացուցիչ հիմնավորման կարիք, վերը բարձրացված խնդրի համատեքստում։
	Ընդունվել է ի գիտություն

Դիտարկումը կիրառելի չէ փոփոխված նախագծի համար։


Միաժամանակ, հարկ է նշել, որ ծավալների ավելացումը 10 տոկոսից ավել կատարելու դեպքում ՀՀ կառավարության թույլտվությունը ստանալու համար կազմված են ՀՀ քաղաքաշինության և գնումների օրենսդրությամբ պահանջվող փաստաթղթերը (ներկայացված են նախագծին կից), իսկ համառոտ նկարագրությունը, թե ինչ տեսակի աշխատանքների համար են ավելացվում ծավալները, գրված է նախագծի հիմնավորման մեջ։




